IGBAGBOQ T1 O MU ERE WA
Marku 5:21-43
EKQ 80 - FUN AGBA
AKOSORI: “Sugben li aisi igbagb¢ ko se ise lati wi u; nitori eniti 0 ba nt¢ Qlorun wa ko le sai gbagb¢
pe o mbe, ati pe on ni olusesan fun awen ti o fi ara bale wa a” (Heberu 11:6).
Ipadabg Jesu

Awon eniyan n fe lati pade Re¢, Marku 5:21; Luku 8:40; Johannu 12:32; Jeremiah 29:13

Jairu re ara re sile niwaju Kristi, Marku 5:22; Luku 8:41; Matteu 9:18; Orin Dafidi 33:8

Igbekele nla ninu Jesu fara han, Marku 5:23; Matteu 8:2, 8-10

Jesu dahun ¢be atokanwé, Marku 5:24; Matteu 9:19; 8:5-7

Aseti Eda -- Aseyori Eleda

Obinrin naa ti jiya pupo, Marku 5:25; Matteu 9:20; Luku 8:43

Opolopo onisegun ti se aseti lati wo o san, Marku 5:26

Okan ti o ghagbo ri itusile, Marku 5:27-29; Matteu 9:21, 22 Luku 8:44

Jesu mo pe obinrin naa wa sodo Oun pelu igbaghd, Marku 5:30-32; Matteu 9:22; Luku 8:45, 46
. Igbagbo r¢ mua ere wa fun un, Marku 5:33, 34; Luku 8:47, 48; Heberu 11
111 lyé Nipa Igbagb¢

10. O bairewesi nla pade, Marku 5:35; Luku 8:49

11.  Jesu mu obinrin ti n banuje naa lokan le, Marku 5:36; Luku 8:50; Marku 9:23

12. Lai fi egan awon eniyan pe, Jesu tun se ise iyanu nla miiran, Marku 5:37-43; Matteu 9:23-35; Luku 8:51-

ALAYE
Titewo Gba Jesu ni Apa Keji (lwg-Oorun) Okun

E wo iyato ti 0 wa laaarin bi won ti tewo gba Jesu ni “apa keji okun” ati idagbere ti won fi sin In jade ni Gadara!
O ti wo éru jejeé ara Gadara san, okunrin ti o ti maa n daya fo awon eniyan naa fun igba pipe, sibe awon eniyan naa
ko Jesu, won ni ki O lo kuro lodo won.

Sugbon nigba ti Jesu yo si “apa keji okun” ogunlogo eniyan ni won pade Ré. Gege bi ise R¢ nigba gbogbo, O
maa n fi ara han fun gbogbo awon ti 0 ba wa A tokantokan. Okan Ré maa n lo si odo awon ti 0 wa ninu irora,
paapaa ju lo awon ti n wo O fun iranlowo. Olukuluku eni ti 0 ba to O wa pelu igbagbd ti ri iwosan nipa owd Agbara
Ré. Awon ti won to O wa nipa jijewo &se won ti ri oore-ofe idariji ¢se won gba eyi ti 0 jé pe Oun nikan soso ni O
le fi fun ni.

Okan ninu awon ti o tete ko pade Ré ni Jairu ti i se olori sinagogu, eni ti 0 bebe pe ki Jesu wa mu omobinrin ré
lara da. Jairu mo ase ti Omo OQlorun ni lori ohun gbogbo, o si fi towotowo mu ebe re wa. Ipo re gege bi olori
sinagogu so o di eniyan pataki laaarin ilu, sugbon o mu okan ir¢le ko si ka ara ré¢ si nnkan kan nitori o gba pe Kristi
ni Eni giga ju lo lori ohun gbogbo ti 0 wa ninu ayé. O wole lese Jesu lati so edun okan re, o fi emi isin han nipa
sise bee. Jesu ko da Jairu lebi nitori sisin ti o sin In yii, sugbon O tewo gba a nitori o tona ki 0 m¢ pe Omo Olorun
ni Jesu i se, ani Kristi ti O n bo wa. Awon alaigbagbo tabi awon ti 0 sé agbara Kristi, ki i ri ibukun gba lati odo
Olorun!

Jairu ati Igbagb¢ R¢ ninu Kristi

Jairu wa pelu okan igbaghd ati nitori igbagbé ré a ma omobinrin r¢ lara da. O se dandan fun un, ki o fi igbagbo
ré han nigba ti iroyin de pe omobinrin re ki, o tun se dandan bakan naa ki o “duro j¢” pelu okan igbagbé naa. Ise
kin-in-ni ti ighagbo han gbangba ninu isesi ti ode ara, eyi ni ebe towotowo fun aanu ati agbara iwosan lati owo Eni
Ami Ororo ni. Ise Kkeji je ti atokanwa patapata, nitori ki 0 to s¢ gbolohun ¢ro¢ kan, idaniloju ti de pe “Ma beru, sa
gbagbo nikan.” Wo bi igbagbé aaye ti ra jade lokan r¢ bi o ti gho oro naa ti o jade tasetase I Bi okunkun
tile su dudu, ti o dabi ¢ni pe loju eda ireti ko si, ani bi emi tile bo, sibe ase sa ti jade, o si duro bakan naa pe “Ma
béru, sa gbagbo nikan.”

Igbagbo ni ére ti ré. Omobinrin (naa) parada ni igboran si oro Oluwa Eni ti o ni agbara lori iku ati iye. lye pada
bo sinu oku ara ti o ti tutu nini naa, o si rin. Ara omobinrin naa da sasa, o tun di omo ti 0 n mu ay¢ ba gbogbo ile
pelu ewa ti 0do ati ireti rere fun ¢jo iwaju ni igbesi-ayé ré. Eyi je ére nla fun igbagbo bi ti omo kekere ninu Eni naa
ti ko si eredi kan ti o fi se iyemeji ife R¢, aanu R¢, ati agbara R¢ ti ki i ba a ti!

Obinrin ti o fi Ow¢ kan Iseti Aso Kristi

Sugbon, ki i se eniyan kookan ti 0 wa nibe ni ¢jo naa ni o ni anfaani lati wole lese Jesu pelu ebe fun iranlowo
R¢ tabi lati ba A soro lojukoju gege bi Jairu ti ni anfaani lati se. Iwe Mimo so fun ni pe opolopo eniyan n wo tele
Jesu bi O ti fi eti okun sile lati lo si ile Jairu, obinrin kan si wa laaarin ero ti oun naa n fe iranlowo ti 0 se pe Jesu
nikan soso ni O le fi fun ni. Obinrin yii ko rewesi nitori oun ko ni iru anfaani ti olori sinagogu ni.

Obinrin naa, pelu, ni igbagbd. Bi a ba si wa ni aye lati se idajo lori bi igbagbo olukuluku ti po tabi lagbara t6, a
fere le so pe obinrin yii ni igbagbo ti o tayo ti gbogbo awon eniyan ti o wa nibe lojo naa. Nitori ailera r¢, idaamu

opo eniyan ti 0 yi i ka, ati idiwo ise miiran ti Omo Olorun ni lati boju to, gbogbo iwonyi mu ki o di dandan fun
obinrin naa lati lo iwonba anfaani ti o si sile fun un. Eyi naa ni 6 si ma lo.

O ti jiya fun opolopo odun lowoe awon onisegun. Won ti gba gbogbo owoé r¢; nisisiyii o ti wa di akuse, alaini
nnkan kan ati olokunrun patapata. Boya o tile ti lo lati ilu kan de ilu miiran ati lati odo eniyan kan de omiran, ibikibi
ti 0 se e se fun un lati dé, ki o le ri iwosan, sugbon ohun ti o ri mu b¢ ni iranti gbogbo aseti awon onisegun, ati jij¢
oro nipa ise won — ati artin kan naa ti o gbe lo! O dabi ¢ni pe awon ohun ti o ti sele seyin yoo bi ighagbo re woé ninu
ohunkohun ati ninu enikeni. O se e se, o si tile rorun, ki obinrin yii ti so ireti nu patapata ki o si ti gba kamu.
Sugbon oun, bi ti Jairu, fi ighaghé ro mo Olorun nigba ti o ba isura iyebiye ni pade, isura ti n fun ni ni iye.

O je¢ onirele okan ko si ka ara re ye lati yo Olukoni Ignu. Otosi obinrin kan lasan ni i se, lai ni ohun isogo kan
tabi iyi kan laaarin egbe. Ko ni nnkan kan lati mu wa siwaju Oluwa bi ko se arun ati ése re. Sugbon ni ojo yii o di
mim¢ fun un dajudaju pe Jesu ko ni nnkan kan i fi iyi aye tabi ogo re se, kaka bee, O mura tan lati se iranlowo fun
gbogbo ¢ni ti 0 ba wa siwaju R¢, nitori O se iranlowo fun obinrin yii. Ise re fi emi isin tooto ati igbagbo han, nitori
0 mo pe bi oun ba sa ti le fi owo kan iseti aso R¢, agbara ti 0 ba jade lati ara Qlorun-di-eniyan t6 lati wo oun san.
Ko ro pe o se dandan ki oun sese maa yo Oluwa lenu Ki si i se dandan pe ki O gbe owo le oun lori. “Bi mo ba sa le
fi owd mi kan aso r¢, ara mi yio da” ni ipinnu ti o ki i laya lati ki ori bo arin ero lo sinu agbo lohun nibi ti Oluwa ti
nrin lo.

“Ninu agbo ti o sunmo Qlorun pekipeki” ni a ti n ri ibukun Qlorun gba. Ki i se leyin agbo ti inu bee ni eniyan
ti le mo adun ati ibukun ifarahan Re. Ko si eni ti o fi owo kan fa ayé mora, ti o le se alabapin agbara ti o jade lati
odo Eni ti O fi oro enu R¢ da ayé. Bi eniyan kan ba fe ri ibukun Olorun gba, eni naa ni lati lakaka gidigidi lati wa
ni irepo timotimo pelu Jesu, ki o si ni gokan igbagh¢ ati idaniloju.

Fifi owo kan pelu igbagbd ni ti r¢ j¢, nitori o wi pe, “Bi mo ba sa le fi ow¢ mi kan aso r¢, ara mi yio da” (Marku
5:28). Ki i se ifi-owo-kan ti o oworan lasan. Oun ko dabi awon ti n kolu U bi O ti n koja lo. Fifi owo kan j¢jeé ni
tir¢. Afere le fi ojurii bi otinlaaarinero lo ninu irora aisan, bi awon iyoku ti n jijakadi lati ri Onise-iyanu nla
naa. Ti r¢ rekoja eyi bi o ti rora n gbese sun mo On lo. Boya owo re ni O koko na jade; leyin naa o fi ika kan tabi
meji kan aso R¢; leyin naa boya o si tun di iseti aso Re mu pelu ¢w¢ ati imi-edun okan fun iranlowo - leyin naa o
fa owo r¢ mora o si fi aso naa sile.

Ara re bo sipo! Emi titun wo ago ara re! Gbogbo wahala ateyinwa fe lo gau. Okun ati ilera tun pada sinu ago
arare leekan si i. Ko tun ni lati fi owo kan aso Jesu mo, ju eyi ti o ti se, fun asepé ise naa. lIse naatise. O rin sasa
boya daradara ju bi o ti rin fun opo odun seyin.

Sugbon isoro miiran de si i, nitori Oluwa yara beere pe, “Tali o fi ow¢ kan mi li aso?” Dajudaju ibeere naa le.
O se awon omo-eyin ni kayefi, nitori ogooro eniyan ni won n ba Jesu lo loju ona tooro naa, ko si se e se ki eniyan
ma fi ara kan An. Sugbon Jesu koju si obinrin naa, o si mo lesekese pe Eni ti oju Re ri ohun gbogbo, ti O si mo
ohun gbogbo ti mo ohun ti oun se. O fi iberu ati iwariri wole lese Ré nitori 0 mo nisisiyii siwaju si i pe ni tooto
Jesu Ki i se eniyan kan sa. O kuku s¢ ohun gbogbo fun Un!

Idahun Jesu je itunu ati itura fun obinrin naa gege bi yoo ti je itoni fun awa paapaa. Sugbon ohun ti obinrin naa
ri gba nibe ju iwosan ti ara lasan lo. “Ma lo li alafia” ko le ni itumo miiran ju pe Eni ti | se orisun alaafia tikara R¢
ti dari e€se ré ji i ati pe o le maa lo ki 0 si gbe igbesi-ayé titun pelu ara dida sasa ati otun iwa nipa oro Kristi ara
Galili. Igbagbo ré ninu Kristi naa ati agbara Ré ni o fun un ni gbogbo iranwo vii.

Igbagbe jé Ohun Danindanin

Ninu Heberu 11:1 a ka pe, “igbagbd ni idaniloju ohun ti a nreti, ijeri ohun ti a ko ri.” O rekoja nnkan ti a n mo
lara, o ju ohun ti a le ri tabi ti a le fokan ro lo. Ohun ti o daju patapata ni, ti o si lagbara lati mu gboghbo otito ti okan
n fe gege bi eda se. Igbagbo si tun je ohun ti 0 so wa po mé awon otito iye ainipekun! Igbagbo je ko se e ma ni,
nitori Qro Olorun so fun ni pe lai si igbagbd ko se i se lati wu Qlorun (Heberu 11:6). Eniyan ti o n bo niwaju Qlorun
gbodo gbagbo, gege bi Jairu ati obinrin alaisan ni, pe Qlorun n be, ati pe O je olusan-esan fun awon ti won ba fi
tokantokan wa A. Igbagbd ni i mu ni wu Olorun!

Ighagho a wo inu okan nipa gbigba Oro Olorun gb¢é ati gbigboran si ase Re. Ori kokanla Heberu fun wa ni
akosile awon akoni ninu Olorun ti won ti jagun molu, ti won se nnkan ribiribi fun Qlorun nitori won ni igbaghé. O
je agbara ati itileyin fun won ni akoko aini won ti 0 ga ju lo, ni akoko idanwo kikoro, ni akoko ofo tabi ni akoko
igbogun ti. O je iraw¢ atdna ti o mu won de ile ileri nipa ti emi, on lo si je ki 0 se e se fun won lati ri ilu Ologo ti
Qrun ti won si wo koja ohun gbogbo ti i se ti ayé yii. Igbagbo ni ohun ti 0 sowoén ju lo patapata ninu aye, bee si ni,
ofe ni fun olukuluku eni ti 0 ba fe ni in. Aweon ti 0 ba si ni in le ba Qlorun rin, won yoo gbadun ibukun R¢, won
yoo si maa foju sona fun ifarahan R¢ gege bi awon akoni Qlorun wonni ti won ti lo gba ere won.

A WON IBEERE
1. Nigba ti Jesu pada b¢ lati ibi ti o gbé ti wo elemi esu nisan  tan, iha wo ni awon eniyan ibe ko si i?
2. Iruipo wo ni Jairu wa laaarin awon eniyan ti o n gbe?
3. Kiniisesir¢ niwaju Jesu? Nje 0 t6 beg?
4. Ki ni idahun Jesu nigba ti O gho ¢be Jairu?
5. Tani gbiyanju lati fi owo t6 Jesu bi O ti nlg?
6. Nje obinrin naa ri ohun ti o n fe gba? OQna wo ni eyi gba ri bee?
7. Ki ni imoran ti Jesu fun olori sinagogu nigba ti 0 gh¢ iroyin ika omo r¢?
8. Ki ni ero okan awon eniyan naa ni ile Jairu si Jesu, ki si ni idi ré ti won fi ni iru ero beg?
9. Bawo ni a se da igbagbé baba omo naa lare?
10. O haye ki a beru lonii lati gbekele Oluwa? Oun ko ha le se ohun kan naa fun wa bi?

